
ৼরাজ্য ১৯
কলকাতা শুক্রবার ২৫ সেপ্টেম্বর ২০২৬

মলয় সিন্‌হা

চ্যাং চেনম�ো উপত্যকার ঠিক উত্তরে 
গাল�োয়ান ভ্যালি। তার পাশ দিয়ে 
বয়ে–চলা চ্যাং চেনম�ো নদীর দক্ষিণে 
চ্যাং চেনম�ো উপত্যকা। ইস্টার্নম�োস্ট 
কারাক�োরাম রেঞ্জেই রয়েছে চ্যাং চেনম�ো 

পর্বত। এছাড়াও চ্যাং চেনম�ো উপত্যকার 
অভ্যন্তরে অসংখ্য অনামী শৃঙ্গ, যেখানে 
এখনও মানষুের স্পর্শ পড়েনি। কিন্তু 
মানুষের চিরন্তন ক�ৌতূহল অজানাকে 
জানার। সেই তাগিদে স�োনারপুর 
আর�োহীর ১৫ সদস্য শেরপা গাইড ছাড়া, 
ক�োনও র�োপ ফিক্সিং না করে সম্পূর্ণ 

অ্যালপাইন স্টাইলে চ্যাং চেনম�ো কাঙ্গরি–
সহ তিনটি ভার্জিন পিক আর�োহণ করেন। 
তাও আবার বিকল্প পথে। অভিযানের 
সদস্যরা তিনটি অনামী পিকের নামকরণ 
করেছেন নেতাজি সুভাষ, তেনজিং 
ন�োরগে ও এডমন্ড হিলারির নামে। 
এই শিখর অভিযানে রয়েছেন রুদ্রপ্রসাদ 

হালদার (‌দলনেতা)‌, অনিন্দ্য মুখার্জি, 
সত্যরূপ সিদ্ধান্ত, নৈতিক নস্কর, দেবাশিস 
মজুমদার, তুহিন ভট্টাচার্য, দীপাশ্রী পাল, 
ইয়াসমিনা খান, ঋকরাজ রায়, নিরঞ্জন 
পাল, রাহুল হালদার, রতন আচার্য, 
অপরেশ সন্নিগ্রাহী, মলয় পুরকায়েত 
এবং অভীক মণ্ডল।

অভিযান নিয়ে দলনেতা রুদ্রপ্রসাদ 
হালদার জানিয়েছেন, ‘‌ক�োনও শৃঙ্গে ফিক্স 
র�োপ ব্যবহার করা হয়নি। বিভিন্ন শৃঙ্গে 
ঢালের মাত্রা ছিল প্রায় ৫৫ থেকে ৭৫ 
ডিগ্রি। প্রতিটি পিকে আর�োহণের সময় 
যে রুট ব্যবহার করা হয়েছে, অবতরণের 
সময় সেই একই পথ অনুসরণ করা 
হয়নি। বিকল্প রুট ব্যবহার করে নেমেছে 
সদস্যরা।’‌ তিনি আরও জানান, ‘‌৯ 
সেপ্টেম্বর ৬৪০০ মিটার উচ্চতার একটি 
ভার্জিন পিক আর�োহণ করা হয়। এরপর 
১১ সেপ্টেম্বর বিকেল ৫টা ৩০ মিনিটে 
নৈতিক নস্কর, দেবাশিস মজুমদার, তুহিন 
ভট্টাচার্য, ঋকরাজ রায়, অপরেশ সন্নিগ্রাহী, 
সত্যরূপ সিদ্ধান্ত, মলয় পুরকাইত, দীপাশ্রী 
পাল এবং আমি চ্যাং চেনম�ো কাঙ্গরির 
(‌৬,৫৩৬ মিটার)‌ চূড়া স্পর্শ করি। ১৬ 
সেপ্টেম্বর ৬,৪২০ মিটার উচ্চতার আরও 
একটি ভার্জিন পিক জয়।’‌ সত্যরূপ সিদ্ধান্ত 
জানান, ‘‌২০ সেপ্টেম্বর ৬,২৭৪ মিটার 
উচ্চতার আরেকটি ভার্জিন পিক সফল 
ভাবে আর�োহণ করা হয়। ‌আমরা ভীষণ 
উত্তেজিত, কারণ তিনটি পিকের নতুন 
নামকরণের জন্য তেনজিং ন�োরগের 
ছেলে জামলিং তেনজিং, এডমন্ড হিলারির 
ছেলে পিটার হিলারি এবং নেতাজি রিসার্চ 
ব্যুর�োর তরফ থেকে প্রাথমিক সম্মতি 
দিয়েছে।’‌ অভিযান শেষ করে গ�োটা 
দল কলকাতায় ফিরবে ৩০ সেপ্টেম্বর। 

নেতাজি, তেনজিং, হিলারি
 ৩ শঙৃ্গের নাম রাখলেন  
বাংলার ১৫ আর�োহী

নেতাজি সুভাষ পর্বতে স�োনারপুর আরোহীর সদস্যরা।

আজকালের প্রতিবেদন

একঝাঁক তরুণ–তরুণীর উদ্যোগে কলকাতায় দু’‌দিন ধরে 
হাতের কাজের সামগ্রীর প্রদর্শনী ‘‌নমুায়িশ ২০২৬’‌ আয়�োজিত 
হল গ্যালারি গ�োল্ডে। সমাজের পিছিয়ে–থাকা মানুষদের প্রচারের 
আল�োয় আনার কাজ করে চলেছেন ‘‌কাটজুনগর হেল্পিং হ্যান্ড 
স�োসাইটি’‌র সদস্যরা। আজ থেকে ১২ বছর আগে সমাজের জন্য 
কিছ করার স্বপ্ন নিয়ে পথচলা শুরু। ব্যাঙ্ক, তথ্যপ্রযকু্তি সংস্থার 
পেশাজীবী বা শিক্ষকতার মত�ো ভিন্ন পেশায় যকু্ত থেকেও একদল 
তরুণ–তরুণী নিজেদের ছুটির দিনে বা অফিসশেষে দূর–দূরান্তে 
ছুটে গিয়ে বস্তির শিশুদের পড়াশ�োনা, কারিগরি শিক্ষা, পুষ্টি নিশ্চিত 

করছেন নিজেদের কষ্টার্জিত সঞ্চয় দিয়ে। কলকাতা, ক�োন্নগর 
এবং সুন্দরবনের আল�ো না–প�ৌছঁ�োন�ো প্রত্যন্ত ঝড়খালির মত�ো 
অঞ্চলে নিরলস ভাবে কাজ করে চলেছে এই সংস্থা। এই মেলা 
থেকে সংগৃহীত সমস্ত অর্থ সবুিধাবঞ্চিত শিশুদের পড়াশ�োনার 
কাজে ব্যবহার করা হবে। সংস্থার নিজস্ব ওয়েবসাইটের উদ্বোধন 
করে সমাজসেবী পিনাকী গাঙ্গুলি তরুণ তুর্কিদের কাজের প্রশংসা 
করেন। হেল্পিং হ্যান্ডের সভাপতি অঙ্কিত মিত্র বলেন, ‘‌ঝড়খালি, 
ব�োলপুর, টালিগঞ্জের প্রান্তিক শিশুদের পড়াশ�োনায় সহয�োগিতা 
করা, ইংরেজি ও কম্পিউটার শেখান�ো, স্পেশ্যাল অলিম্পিক্সে 
অংশ নেওয়া বিশেষ ভাবে সক্ষমদের খেলাধুল�োর সামগ্রী দিয়ে 
সহায়তা করা–সহ আরও বিভিন্ন কাজ আমরা করি।’‌

ওঁদের হাতের কাজ নিয়ে প্রদর্শনী 

আজকালের প্রতিবেদন 

পূর্বাঞ্চলে ভ�োজ্য তেলের উৎপাদন 
থেকে শুরু করে সংরক্ষণ, প্রক্রিয়াকরণ 
এবং বাজারজাতকরণ— এই সম্পূর্ণ 
প্রক্রিয়া  কৃষকদের জন্য আরও লাভজনক 
করতে উদ্যোগ নিল ন্যাশনাল ডেয়ারি 
ডেভেলপমেন্ট ব�োর্ড অর্থাৎ এনডিডিবি। 
নিউ টাউনে আইআইটি খড়্গপুর রিসার্চ 
পার্কে এই কর্মসূচির সূচনা করেন 
রাজ্যের পঞ্চায়েত, গ্রাম�োন্নয়ন ও 
কৃষি বিপণনমন্ত্রী দিলীপ ঘ�োষ। ‌এদিন 
এনডিডিবি এবং আইআইটি খড়্গপুরের 
মধ্যে একটি সমঝ�োতাপত্রও স্বাক্ষরিত 
হয়। ভ�োজ্য তেল উৎপাদনের ক্ষেত্রে 
গবেষণা, প্রযুক্তি উন্নয়ন এবং তৃণমূল 
স্তরে প্রযুক্তির কার্যকারিতা যাচাই, দক্ষতা 
বাড়ান�ো, ফসল কাটার পরে ব্যবস্থাপনা, 
প্রক্রিয়াকরণ–সহ বিভিন্ন বিষয়ে একসঙ্গে 
কাজ করবে দুই প্রতিষ্ঠান। দিলীপ ঘ�োষ 
বলেন, ‘‌এনডিডিবি এবং আইআইটি 

খড়্গপুর একসঙ্গে কাজ করলে কৃষকরা 
চাষের ক্ষেত্রে প্রযুক্তির সুবিধে যেমন 
পাবেন তেমনই ভ�োজ্য তেল সংগ্রহ ও 
বাজারজাত করার ক্ষেত্রেও কৃষকদের 
সুবিধে হবে।’‌ তিনি আরও বলেন, 
‘‌কৃষকদের জীবিকা উন্নত করতে রাজ্যে 
যেসব দুগ্ধ সমবায় আছে সেগুলির সঙ্গে 
তৈলবীজ উৎপাদনকেও যুক্ত করা 
উচিত।’‌ খাদ্যমন্ত্রী অশ�োক কীর্তনিয়া 
বলেন, ‘‌ডালজাতীয় শস্য উৎপাদনেও 
এই ধরনের উদ্যোগ নেওয়া যায় কি না 
বিবেচনা করা যেতে পারে।’‌ এনডিডিবি–র 
চেয়ারম্যান ড. মিনেশ শাহ জানান, দেশে 
তৈলবীজ উৎপাদন এবং তার সঙ্গে যুক্ত 
মূল্যশৃঙ্খলকে মজবুত করাই আমাদের 
লক্ষ্য। ভিডিও কনফারেন্সের মাধ্যমে এই 
অনুষ্ঠানে ছিলেন আইআইটি খড়্গপুরের 
অধিকর্তা সুমন চক্রবর্তী। এছাড়াও ছিলেন 
নাবার্ড–এর চিফ জেনারেল ম্যানেজার 
পিকে ভরদ্বাজ, আইআইটি খড়্গপুরের 
সহয�োগী ডিন প্রজিত নন্দী–সহ অন্যরা।

এনডিডিবি, আইআইটি খড়্গপুর
ভ�োজ্য তেলের উৎপাদনে 

য�ৌথ ভাবে কাজ হবে

এনডিডিবি ও আইআইটি খড়্গপরুের মধ্যে সমঝ�োতাপত্র  
স্বাক্ষর হল। রয়েছেন মন্ত্রী দিলীপ ঘ�োষ, প্রজিত নন্দী,  

ড. মিনেশ শাহ ও পিকে ভরদ্বাজ। নিউ টাউনে।‌

আজকালের প্রতিবেদন 

শিবপুরের ইন্ডিয়ান ইনস্টিটিউট অফ 
ইঞ্জিনিয়ারিং সায়েন্স অ্যান্ড টেকন�োলজি 
(‌আইআইইএসটি)‌ এবং তথ্যপ্রযকু্তি 
সংস্থা টিসিএস য�ৌথ ভাবে এআইয়ের 
একটি উৎকর্ষ কেন্দ্র চাল ু করল। দুই 
প্রতিষ্ঠানের মধ্যে এই সংক্রান্ত একটি 
সমঝ�োতাপত্র স্বাক্ষরিত হয় মঙ্গলবার। 
আইআইইএসটি শিবপুরের ইলেকট্রিক্যাল 
ইঞ্জিনিয়ারিং বিভাগের ক্যাম্পাসে থাকা 
হাই–পারফরমেন্স কম্পিউটিং ল্যাবকে 
এআইয়ের উৎকর্ষ কেন্দ্র হিসেবে গড়ে 
ত�োলা হয়েছে। মঙ্গলবার এই কেন্দ্রের 
উদ্বোধন হয়। এর মাধ্যমে বিভিন্ন 
বিষয়ের পড়ুয়ারা শিক্ষক ও শিল্পক্ষেত্রের 
বিশেষজ্ঞদের য�ৌথ তত্ত্বাবধানে টিসিএসে 
ইন্টার্নশিপ করতে পারবেন। এছাড়া 
দুই প্রতিষ্ঠান য�ৌথ ভাবে ন্যাচারাল 
ল্যাঙ্গুয়েজ প্রসেসিং, কম্পিউটার ভিশন, 
ইমেজ প্রসেসিং এবং অ্যাডভান্সড ডেটা 
অ্যানালিটিক্স–সহ বিভিন্ন গুরুত্বপূর্ণ ক্ষেত্রে 
প্রয়�োগভিত্তিক গবেষণা করবে। আঞ্চলিক 
ব্যবসায়িক প্রতিষ্ঠান ও সংস্থাগুলির বিভিন্ন 
কাজের ক্ষেত্রে যেসব সমস্যা হয় তার জন্য 
প্রয়�োজন অনযুায়ী এআই–ভিত্তিক সমাধান 
তৈরি করা হবে। এছাড়াও এই কেন্দ্র 
কর্মশালা, সেমিনার এবং বিশেষজ্ঞদের 

বক্তৃতার আয়�োজন করবে। এর মাধ্যমে 
ডিপ–টেক স্টার্টআপ গড়ে ত�োলার ক্ষেত্রে 
পড়ুয়া ও তরুণ উদ্যোগীদের উৎসাহিত 
করা হবে।

আইআইইএসটি শিবপুরের অধিকর্তা 

অধ্যাপক ভিএমএসআর মূর্তি জানান, এই 
উৎকর্ষ কেন্দ্রের ফলে উচ্চশিক্ষা প্রতিষ্ঠান 
এবং প্রযকু্তি শিল্পের মধ্যে সহয�োগিতা 
আরও বাড়বে বলে আশা করা যায়। 
আইআইইএসটি শিবপুর ও টিসিএস 
একসঙ্গে কাজ করায় দক্ষ মানবসম্পদ 

গড়ে ত�োলার জন্য একটি দীর্ঘমেয়াদি 
ব্যবস্থা তৈরি হবে। এই অঞ্চলে প্রযুক্তিগত 
উদ্ভাবন ও উদ্যোগ তৈরি হবে। অনষু্ঠানে 
অধ্যাপক মূর্তি ছাড়াও ছিলেন রিসার্চ ও 
কনসালটেন্সি বিভাগের ডিন অধ্যাপক 

প্রতীক দত্ত, অ্যাকাডেমিক্সের ডিন 
অধ্যাপক অরিন্দম বিশ্বাস, আইআইপিসির 
চেয়ারপার্সন অধ্যাপক কণিকা দাস ভট্টাচার্য 
এবং টিসিএসের তরফে ছিলেন স�ৌভিক 
দাস, আনন্দ সিং, অনুপম চক্রবর্তী ও 
তাপস লাহা প্রমখু।

টিসিএসের সঙ্গে সমঝ�োতাপত্র স্বাক্ষর

আইআইইএসটি শিবপরুে  
হবে এআই উৎকর্ষ কেন্দ্র

টিসিএস ও আইআইইএসটি শিবপরুের মধ্যে সমঝ�োতাপত্র স্বাক্ষর। 
রয়েছেন ভিএমএসআর মরূ্তি, প্রতীক দত্ত, অরিন্দম বিশ্বাস, কণিকা দাস 
ভট্টাচার্য, স�ৌভিক দাস, আনন্দ সিং, অনপুম চক্রবর্তী ও তাপস লাহা।‌

বাগুইআটিতে মহিলাকে হেনস্থার অভিয�োগ
বাগুইআটির তেঘরিয়ায় গাড়ির মধ্যে আটকে রেখে এক মহিলাকে 
গালিগালাজ, ধাক্কা মারা, হেনস্থা–সহ একাধিক অভিয�োগ উঠল। অভিযুক্ত 
এক অজ্ঞাতপরিচয় ব্যক্তি। ঘটনায় নিগৃহীতা চিনার পার্কের বাসিন্দা ওই 
পলুিশকে জানিয়েছেন, গত মঙ্গলবার দুপুরে গাড়িচালককে সঙ্গে নিয়ে 
ভিআইপি র�োড সংলগ্ন তেঘরিয়ার একটি শপিংমলে দিকে যাচ্ছিলেন। তখন 
এক ব্যক্তি হঠাৎ রাস্তা আটকে গাড়ির সামনে দাঁড়িয়ে পড়ে।

আজকালের প্রতিবেদন

ক্ষু দ্র, ছ�োট, মাঝারি প্লাস্টিক প্রক্রিয়াকরণ শিল্প রক্ষায় সরকারি 
সহায়তার আবেদন জানাল ইন্ডিয়ান প্লাস্টিক্স ফেডারেশন 
(আইপিএফ)। সংগঠনের ৬৭তম বার্ষিক সাধারণ সভায় প্লাস্টিক 
শিল্পের সাম্প্রতিক পরিস্থিতি, বিভিন্ন চ্যালেঞ্জ এবং দেশের 
বিপুল সংখ্যক ক্ষু দ্র, ছ�োট ও মাঝারি শিল্পকে টিকিয়ে রাখতে 
আরও শক্তিশালী সরকারি নীতিগত সহায়তার প্রয়োজনীয়তা 
নিয়ে আল�োচনা হয়। সভায় উপস্থিত ছিলেন ইন্ডিয়ান প্লাস্টিক্স 
ফেডারেশনের সভাপতি অমিতকুমার আগরওয়াল, সহ–
সভাপতি শ্যামলাল আগরওয়াল, অবৈতনিক সম্পাদক 
স�ৌরভ গড়োদিয়া, অবৈতনিক ক�োষাধ্যক্ষ রজত রতেরিয়া 
এবং অবৈতনিক যুগ্ম–সম্পাদক সুদর্শনকুমার তাওরি। 

এছাড়াও ফেডারেশনের সদস্য ও শিল্পের সঙ্গে যুক্ত প্রতিনিধিরা 
উপস্থিত ছিলেন। ইন্ডিয়ান প্লাস্টিক্স ফেডারেশনের সভাপতি 
অমিতকুমার আগরওয়াল এই শিল্পকে সহায়তা করতে দ্রুত 
সরকারি পদক্ষেপের আবেদন জানান।‌

ক্ষু দ্র, মাঝারি প্লাস্টিক প্রক্রিয়াকরণ শিল্প
সরকারের কাছে সহায়তা চায় আইপিএফ

ইন্ডিয়ান প্লাস্টিক্স ফেডারেশনের বার্ষিক সভায় বিশিষ্টরা।

